[dagsetning]
Kæri [nafn], [embætti] [fyrirtækis]:

Hörmungarnar í Ísrael og Palstínu hafa ekki farið fram hjá neinum seinustu misserin. Mannfalli linnir ekki og litlar vonir eru um vopnahlé eða friðarsamninga.

Ýmsir hafa orðið til þess að benda á, þ.á.m. Össur Skarphéðinsson utanríkisráðherra, að lausn deilunnar felst í raun því að ríkisstjórn Ísraels fari að samþykktum Sameinuðu þjóðanna. Samkvæmt ályktun Öryggisráðsins nr. 242 frá því í júlí 1967 ber her Ísraels að hafa sig á brott frá hernumdu svæðunum og heimila brottreknum Palestínumönnum að snúa aftur til heimkynna sinna. Kröfur heimastjórnar Palestínumanna eru samhljóða þessari ályktun. Ekkert yfirþjóðlegt afl hefur bolmagn til þess að þröngva Ísraelsstjórn til að fara að þessari ályktun.

Stjórn Félagsins Ísland-Palestína hefur orðið þess vör að mörgum þykir nauðsynlegt að eitthvað verði að gert til að þvinga Ísrael til hlýðni við alþjóðalög, og hefur því hvað eftir annað verið beint til félagsins að beita sér fyrir sniðgöngu á ísraelskum vörum. Minnast má árangursins af slíkri sniðgöngu í baráttunni gegn aðskilnaðarstefnunni í Suður-Afríku, en kynþáttakúgun Ísraels á Palestínumönnum líkist æ meir þeirri stefnu.

Samkvæmt frétt á vefsíðu Morgunblaðins, www.mbl.is, hefur norska matvöru- og innkaupakeðjan Coop Norge ákveðið að hætta að flytja inn vörur frá Ísrael, og hvatt samstarfsaðila sína á Norðurlöndum, Coop í Svíþjóð og Noregi til hins sama. Eins og þér er e.t.v. kunnugt um er Coop stærsta fyrirtæki sinnar tegundar í Noregi og hljóta því þessa aðgerðir að teljast íhugunarefni fyrir þitt fyrirtæki. Þess má að auki geta að norska lágvöruverslanakeðjan Rema 1000 hefur ákveðið að merkja sérstaklega allar vörur frá Ísrael og bjóða neytendum þar með upp á möguleika á sniðgöngu.

Því fer stjórn Félagsins Ísland-Palestína þess á leit við þig fyrir hönd þíns fyrirtækis að tekin verði upp sama stefna. Annað hvort að öllum viðskiptum við ísraelsk fyrirtæki verði hætt sem og innflutningi á ísraelskum vörum, eða að vörur frá Ísrael verði sérstaklega merktar svo neytendur sé hafi kost á að sniðganga þær, óski þeir þess.

Samhljóðandi bréf hefur verið sent til framkvæmdastjóra, innkaupastjóra og stjórnarformanna allra helstu matvæla- og verslanakeðja á Íslandi, sem og til Samtaka verslunar og þjónustu. Ef fyrirtæki þitt treystir sér ekki til að taka þetta skref upp á sitt einsdæmi hvetur stjórn Félagsins Ísland-Palestína til þess að það taki málið upp innan SVÞ í þeirri von að eining skapist um málið.

Með bestu kveðjum og von um góð viðbrögð,
[nafn þess sem skrifar bréfið]

